
Sipatji seligolide 4™

Ibhalwe nguPhumlani Mavimbela
Imidvwebo idvwetjwe nguTamsin naNatalie Hinrichsen

Ngalelinye lilanga ekuseni kwavuka indvodza lengenakhaya.
Beyicitse busuku bonkhe bangayitolo icela kudla, kodvwa kute
namunye lowayikhombisa kulunga. Sisu sayo besiklolola ngoba
beseyilambe kakhulu. Ishisekela kutfola kudla, yahamba yangena
emakethe yakulelidolobha icela kudla lokusele kubatsengisi.

“Ngiyacela ... ngiyacela ... Sengemalanga lamabili ngigcine kudla.
Ngicela niphe nayi indvodza lephuyile lengenakhaya kudla kwenu
lokusele,” yancenga.

Kodvwa liningi lebantfu benta sengatsi ayibonakali. Labo
ngemagama latiswana njengekutsi “ligundvwane lasesitaladini,”
nekutsi “yinja yasesitaladini”.

Ngemva kwemitamo leminyenti netinhlamba letinyenti, lendvodza
yancuma kuhamba iyophandza endzaweni yekulahla tibi
lesedvute, yetsemba kutsi ingahle itfole kudla lapho. Ngesikhatsi
isafuna kudla kuletindvundvuma tetibi letindzala, yabona sipatji
sesikhumba lebesiboshwe ngentsambo etulu. Yasiphakamisa,
yabese iyasivula. Besigcwele tinhlavu teligolide! Ngenhlitiyo
legcwele injabulo, yawubala lomcebo wayo.

“Kunye, kubili, kutsatfu ... likhulu letinhlavu teligolide!” washo
njalo uma sekacedzile kubala. “Loku kutangondla imphilo
yami yonkhe.”

Isagijima lendvodza iyongena emakethe ilindzele kutsi
itawugcwalisa sisu sayo, yeva umtsengisi amemeta, “Lalelani
nonkhe! Ngilahlekelwe sipatji sami setinhlavu teligolide futsi
ngitamklomelisa lowo lotawusiletsa kimi!”

Lendvodza lengenakhaya beyinenhlitiyo lenhle futsi yamvela
buhlungu lomtsengisi. Yabese incuma kwenta intfo lekahle.

“Ngiso yini lesipatji lesikulahlekele lesi?” yabuta, iphakamise
lesipatji lesitfolile.

“Hawu maye mine, usitfolile!” kwasho umtsengisi atsatsa lesipatji
wabala letinhlavu teligolide letisekhatsi.

Lendvodza lengenakhaya yema sikhashana yase iyabuta
ngaleliphasi, “Mnumzane, ushito lokutsite ngemklomelo?”

“Umklomelo?” kwaphukuta umtsengisi.

“Kufanele ngani kutsi _ e
ngikunike umklomelo? ;
Sewuvele utintjontjile y N
letinye taletinhlavu '

tami!”

“Angikatsatsi lutfo kulesipatji. Ngiyacela, nginike lomklomelo
lowetsembisile?” kwasho lendvodza lengenakhaya.

“Lesipatji lesingilahlekele besinemakhulu lamabili etinhlavu
teligolide ekhatsi kuso. Nyalo selikhulu letinhlavu kuphela.
Sewuvele untjontje kwendlula umklomelo wakho,” kwasho
umtsengisi ngekutfukutsela.

“Ngiyacela, mnumzane, angikantjontji lutfo,” kwachaza
lendvodza lengenakhaya. “Tonkhe letinhlavu tilapho esipatjini
njengoba ngititfolile.”

“Suka la, ngembikwekutsi ngibite bogadzi benkhosi batokubopha,”
kwamemeta lomtsengisi.

“Ngingabukeka ngingasilo lutfo kakhulu kuwe, kodvwa
ngiyindvodza letsembekile,” kwasho lendvodza lengenakhaya.
“Babite bogadzi ngitawutifakazela ngembikwenkhosi.”

Nembala-ke umtsengisi wabita bogadzi. Umtsengisi wase
uyabalandzela kanye nalendvodza lengenakhaya baya enkhosini.

“Nginganisita ngani nine nobabili?” kwabuta inkhosi ngesikhatsi
lomtsengisi nalendvodza lengenakhaya beme embikwayo.

Umtsengisi waba wekucala kukhuluma. Watjela inkhosi
luhlangotsi lwangakakhe lwendzaba. Wachaza kutsi tingaki
tinhlavu teligolide lebetisesipatjini sakhe lesilahlekile nekutsi
lendvodza lengenakhaya intjontje hhatu wato.

Inkhosi yamlalela lomtsengisi yabese igucukela kulendvodza
lengenakhaya seyiyabuta, “Yini longayisho wena ngekwakho?”

“Nkhosi yami, ngitfole lesipatji lapho kulahlwa khona tibi futsi
besinelikhulu letinhlavu teligolide kuphela ekhatsi kuso,” kwasho
indvodza lengenakhaya ikhotsamisa inhloko isakhuluma.
“Ngulelo liciniso.”

Inkhosi yacabanga sikhashana yabese itsi, “Mtsengisi, ngisho
kahle yini? Utsite sipatji sakho besinemakhulu lamabili etinhlavu
teligolide ekhatsi kuso?”

“Yebo, nkhosi yami,” kwasho umtsengisi.

“Ngiyabona,” kwasho inkhosi iphulula silevu sayo lesidze. “Kukahle,
ngiyanikholwa nobabili futsi ngingakucatulula kalula loku! Mtsengisi,
utsite sipatji lesikulahlele besinemakhulu lamabili etinhlavu

teligolide ekhatsi kuso. Lelo golide linengi kakhulu kutsi ungalitfwala

ngesipatji lesincane. Kodvwa-ke, lesipatji lesitfolwe ngulendvodza
lengenakhaya besinelikhulu letinhlavu teligolide kuphela ekhatsi
kuso. Loko kusho kutsi lesi akusiso lesipatji lesikulahlekele.
Ngitsi-ke sinike lendvodza lengenakhaya ngekushesha.”

Ngako-ke, umtsengisi kute lokunye labengakwenta ngaphandle
kwekutsi anike lendvodza lengenakhaya lesipatji. Kwetsembeka
kwalendvodza lengenakhaya kwayibhadala futsi yaphila imphilo
lendze nalenenjabulo, inekudla lokunyenti lengakudla onkhe emalanga.

KHOMBISA LIKHONO LAKHO LEBUCIKO! /
Cabanga kutsi lomtsengisi bekafuna kufaka satiso semklomelo ephephendzabeni
lendzawo. Besitawubukeka njani? Besitawutsini? Tiela bantfwana bakho kutsi abasente.

19



o
=
=
4
- O
4
- O
S
~7
=
.2
3
e
oS
=T
e
pu= |
4
Y
S
V2

Ibhalwe nguPhumlani Mavimbela e Imidvwebo idvwetjwe nguTamsin naNatalie Hinrichsen

Sipatii seligolide

Lokubukwako
Kute utitfole yani ku: https://nalibali.org/story-supplies/activity-sheets
Tfola tintfo letisitfupha letingafani phakatsi kwetitfombe letimbili.

Kufundza

Cababanga ngalokwentekile endzabeni bese uphendvula imibuto. Buka

imininingwane endzabeni letakusita.

4 Ucabanga kutsi lendvodza lete likhaya ibuyisele sikhwama kuphela ngobe
afuna umklomelo?

4 Ucabanga kutsi umtisengisi bekangaphatsa lendvodza ngendlela lehlukile kube
bekungasiye umuntfu lote likhaya? Kulungile yini loko?

4 Ucabanga kutsi lenkhosi yenta kahle kulendvodza lete likhaya kanye nemtsengisi?

Kubhala %’

Bona ngeliso lengcondvo umtsengisi afuna kukhipha satiso semklomelo
ephepheni letindzaba lendzawo. Besingabukeka njani? Besingatsini? Bhala
bese uyasihlobisa lesatiso.

Umsebenti wetandla :%

Sebentisa sicephu sendvwangu kwenta sikhwama, kanye nekhabhodi
neliphepha lelikhatitelako kwenta emakhoyini eligolide latongena ngekhatsi kuso.

Kulingisa
Yenta tindzaba temsakato kubika mayelana nalokwenteka endzabeni. Ungafisa
kuba nengcoco nemtsengisi noma nemuntfu lote likhaya njengencenye yalombiko.

www.nalibali.org

